
Cofnodion cyfarfod o Gyngor Cymuned Aberdaron a gynhaliwyd nos Lun, Mehefin 
16eg, 2025 am 7 y.h. yn Neuadd Rhoshirwaun. 
 
Presennol: Y Cynghorwyr Dewi Evans, Mari Evans, Dafydd Myrddin, Nesta Roberts, Gareth 
William (Cyngor Gwynedd), Robert Williams, Wenda Williams. Y clerc Phil Hughes. 

Yn y Gadair: Y Cynghorydd Emlyn Jones. 

Ymunwyd Gareth Williams a Catrin Roberts o Grŵp Cynefin ar ddechrau’r cyfarfod i drafod 
y posibilrwydd o adeiladu tai yn Aberdaron a Rhiw. Mae Grŵp Cynefin yn berchen ar Ael y 
Bryn yn Rhiw sydd wedi bod yn wag ers 13 o flynyddoedd bellach ond mae ganddynt 
gynlluniau i'w ddymchwel gan adeiladu tŷ newydd fydd ar gael i'w rentu trwy Tai Teg. Tŷ 
fforddiadwy o safon sydd yn y planiau gyda phwyslais ar ddefnyddio ynni gwyrdd. Roedd 
Gareth yn cydnabod fod y tŷ wedi bod yn wag ers amser ond mae wedi bod yn heriol iddynt 
oherwydd bod safonau tai rhent cymdeithasol mor uchel gan lywodraeth Cymru. 

Yn Lon Deunant Aberdaron, mae cynlluniau i adeiladau 8 tŷ gyda’r cwmni Williams a 
Williams o Bala. Mae'r dyluniad yn cynnwys 8 tŷ byngalo, ac fe fydd y lon yn cael ei ledu 
wrth dynnu’r clawdd a chreu mynediad mwy. Mae dros 15 person ar restr am dŷ yn ardal  
Aberdaron a dros 10 ar y rhestr am dai sydd wedi eu haddasu.  

 

1) Ymddiheuriadau a Datgan Diddordeb: Derbyniwyd ymddiheuriadau gan y Cyng Wil 
Evans, Gwenllian Haf, Jaci Jones a Dafydd Williams. 

2) Cyhoeddiadau’r Cadeirydd: Cydymdeimlwyd gyda’r Cynghorydd Jaci Jones a’i theulu 
sydd wedi colli ei mam yn ddiweddar, fe godwyd y cyngor ar eu traed am funud o dawelwch. 

3) Llofnodi cofnodion y cyfarfod a gynhaliwyd ar nos Lun, Mai 12fed, 2025: 

Derbyniwyd y cofnodion fel rhai cywir, ac fe'i llofnodwyd gan y Cadeirydd. 

 

4) Materion yn codi o’r cofnodion: 

i. Ymatebion Cyngor Gwynedd i faterion ffyrdd a llwybrau   
Chwarel Meillionydd Bach, Rhiw –  Mae Cyngor Gwynedd wedi  creu archeb gwaith i drefnu 
agor y ffoes, a gaiff sylw pan fydd adnoddau a pheiriannau yn yr ardal. 
 
Lon Tyddyn am Graig Ewig, Rhiw – mae’r coed bellach wedi cael sylw. 
 



Padau dwr (jetskis) – doedd Cyngor Gwynedd ddim yn ymwybodol o unrhyw ddigwyddiad 
swyddogol a drefnwyd yn yr ardal. Ond nodwyd fod gan berchnogion padau dwr yr hawl i 
fordwyo’r dyfroedd yng Ngwynedd. Os y gweler unrhyw berchennog yn camddefnyddio’r 
padau dwr neu yn torri rheolau yn y dyfodol fe fydd angen cofnodi eu rhif adnabod er mwyn 
gallu gwneud cwyn yn eu herbyn. 
 
ii. Materion yr Eglwys Newydd 

Mae perchennog y ‘Coachhouse’ drws nesa i'r Eglwys yn fodlon talu am hanner y wal gyda’r 
cyngor er efallai y bydd yn gallu creu'r wal ei hun. Penderfynwyd holi am brisiau i godi’r wal.  
Mae’r sgaffald bellach wedi cael ei dynnu oddi ar yr Eglwys ac mae’r landeri i fyny. Rhai 
plastig sydd wedi cael eu gosod er y disgwyliwyd cael rhai alwminiwm. Penderfynwyd gofyn 
am gyfarfod gyda Gallaghers er mwyn trafod y camau nesaf.   
 
iii. Y Fynwent 

Mae’r cynghorydd Nesta Roberts wedi cael cais am blot yn y fynwent mewn man lle 
fyddai’n rhaid i'r cyngor newid eu polisi. Penderfynwyd peidio newid y polisi rhag ofn i nifer 
o geisiadau ychwanegol ddod i mewn.   
 
iv. Y Cae Chwarae  

Mae siglen newydd wedi’u osod yn y cae chwarae ac mi fydd y cadwyni’n cael eu gosod yr 
wythnos yma. Mae'r cwmni wedi gallu rhoi’r matiau rwber yn ôl, ond mae’n rhaid disgwyl 
am dywydd sych i'r cwmni osod y rwber newydd. 
 
v. Sedd wag Aberdaron 

Derbyniwyd dau gais am y sedd wag ar Gyngor Cymuned Aberdaron, darllenwyd y 
ceisiadau a phleidleisiodd y cynghorwyr gan ethol Aled Williams fel cynghorydd newydd 
ward Aberdaron. 
 
5) Adroddiadau gan gynrychiolwyr ar gyrff allanol ac ethol cynrychiolwyr i gyrff allanol 
a) Pwyllgor cae chwarae - Nid oedd y Cyng Gwenllian Haf, cynrychiolydd y Cyngor ar 
bwyllgor y cae chwarae yn bresennol. Penderfynwyd gohirio ethol tan fis nesaf.  
   
b) Ysgol Crud y Werin - Nid oedd y Cyng Gwenllian Haf, cynrychiolydd y Cyngor ar bwyllgor 
Ysgol Crud Y Werin yn bresennol. Penderfynwyd gohirio ethol tan fis nesaf.  
   
c) Unllais Cymru – Heb benodi cynrychiolwr felly penderfynwyd ei adael gan fod yr e-byst 
yn cael eu gyrru i'r clerc a'u gyrru  ymlaen i'r cynghorwyr mae modd i unrhyw un ymuno os 
dymunwyd.   



   
ch) AHNE Llŷn - Cynhaliwyd cyfarfod diwethaf yn fis Ebrill ac mae popeth i weld yn mynd yn 
addawol, ail etholwyr y cynghorydd Dewi Evans fel cynrychiolydd. 
 
6) Gohebiaethau: 

• Clybiau ieuenctid Cymunedol - cyfle posib i sefydlu neu ailsefydlu Clwb Ieuenctid 
yn yr ardal. 

• Sedd Gwag Grwp Cyfeirio Rhanddeiliaid Betsi   
• Cofnodion Pwyllgor Arfon /Dwyfor 
• Gwella’r broses o weinyddu a gorfodi Treth Gyngor yng Nghymru 
• Cronfa Sector Wirfoddol Gwynedd Mantell Gwynedd 
• Deddf Llesiant Cenedlaethau’r Dyfodol (Cymru) 2015 
• Cronfa 'Gwynedd Ni' i Gynghorau Tref/Cymuned - dyddiad cau Gorffennaf 31ain 
• Hyfforddiant Cymraeg – Y cyngor fel cyflogydd  Dydd Llun Mehefin 16eg 
• Rhaglen Waith Cyngor Gwynedd Mis Mehefin, 2025 – Torri gwair Aberdaron 
• Sesiwn galw-i-mewn Tai ar daith yn dod i Nefyn, Mehefin 3ydd 
• Ebost gan Mrs Mair Fish – Yn gofyn am roi mainc cof yn Uwchmynydd – Ymateb yn ôl 

yn dweud y bydd angen iddynt gysylltu gyda ‘National Trust’ gan mae nhw sy’n 
berchen y tir. 

• Gwahoddiad i gyfweliadau: safbwyntiau ar y farchnad dai leol ac ail gartrefi 
• Cameron McKenzie wedi cysylltu i drefnu taith fyny’r wyddfa i hel pres am 

defibrillator  yn Dolgellau  
• Llythyr gan Crime Commissioner, Andy Dunbobbin 
• Rhybudd - Cau'r Ffordd Dosbarth III ger Tai Refail, Pencaerau - 9fed o Fehefin, 2025. 
• Saesneg yn cael ei ddefnyddio yn llawer o wersi Ysgol Botwnnog – Penderfynwyd 

ysgrifennu i adran addysg Cyngor Gwynedd. 
 
 
 
7) Cynllunio 
Rhif Cais/App Ref: C25/0361/30/LL - Ael Y Bryn, Rhiw, Pwllheli, Gwynedd, LL53 8AG - Cais 
llawn i ddymchwel tŷ a modurdy presennol a chodi tŷ newydd 3 ystafell wely yn eu lle.- 
Gwrthwynebiad oherwydd ar sail y cynlluniau nid yw’n gweddu gyda’r ardal a 
cytunwyd gyda sylwadau AHNE. 
 
 
8) Ariannol 



 
Derbyniadau 

G D Roberts (Griffith Eric Evans)    £270 
Llechen Llyn (Carreg Susan Roberts)   £90 
 

Taliadau 
 

Ffioedd banc HSBC       £5 
Three (CCTV)        £13.10 
Phil Hughes (Cyflog)       £294.73 
HMRC (PAYE)        £73.60 
Gwynedd Cash Registers (Trwsio CCTV)   £160 
Gallagers Roofing (Landeri Eglwys Newydd)  £3,414 
Neuadd Rhoshirwaun (Cyfarfod)    £25 
 
 

9) Materion ffyrdd a llwybrau 

• Cwynion am dapiau'r toiledau cyhoeddus yn Aberdaron yn gollwng a bod safon 
glanhau ddim yn dda yno- Penderfynwyd gofyn i Gyngor Gwynedd eu trwsio a holi at 
beth mae’r taliadau blynyddol yn mynd.   

• Dwr yn hel ar lon Dyffryn o dan bont wrth Cadnant  i Dŷ Dyffryn.  
• Mae tŷ Siop Penrallt gyda hen dy sydd i fod wedi ei ddymchwel ond mae’n cael ei 

osod. Penderfynwyd cysylltu gydag adran cynllunio Cyngor Gwynedd.  
• Mae cerrig llithrig wedi disgyn ac yn parhau i ddisgyn wrth fynydd tŷ'n Fron i fynydd 

Tŷ Capel. Penderfynwyd gofyn i Gyngor Gwynedd gael golwg.   

 

 

Cynhelir cyfarfod nesaf y Cyngor ar nos Lun, Gorffennaf 14ain, yn Neuadd Rhiw.  


